
ҚҰРМАЛАС СӨЙЛЕМ ТУРАЛЫ ЖАЛПЫ ТҮСІНІК ЖӘНЕ
САЛАЛАС ҚҰРМАЛАС СӨЙЛЕМНІҢ ТҮРЛЕРІ

	Лингвистика   синтаксисінің  негізгі  объектісін  үш  салаға  бөледі: оның  бірі – сөздер  тіркесі,  екіншісі – жай  сөйлем  синтаксисі,  үшіншісі – құрмалас  сөйлем  синтаксисі.  Бұл  солардың  өзіне  тән  зерттеу  объектілері  бар.  Олардың  ішінде  құрмалас  сөйлемнің  негізгі  объектісі – жеке  ойды  білдіретін  жай  сөйлемдердің  өзара  ұласып  бір-біріне  ұласып  айналуы, сол   (білдіретін  жай  сөйлемдердің)  арқылы  күрделі  бір  ойды  білдіру  жолдары  мен  амал  тәсілдері.  Бұл  жағынан  алғанда  құрмалас  сөйлем   синтаксисі   жай  сөйлем  синтаксисінен  мейлінше   басқа:  жай  сөйлем  синтаксисі  жеке  ұғымды  білдіретін  сөздердің  өзара  тіркесіп,  сөйлем  болу  жолдарын  тексерсе,  құрмалас  сөйлем  синтаксисі  жеке   ойды  білдіретін  сөйлемдердің  бір-бірімен  ұласып  құрамалас   сөйлем  болу  жолдарын,  құрмалас  сөйлемнің  өзіндік  сипаттары  мен  түрлерін  тексереді.  Сөйтіп,  бірінің объектісі – ой   тіркесі  болады.
	Қазақ  тілі  білімі  саласында  ең  кешке  қолға  алынған  және  аз  зерттелгеннің   бірі – құрмалас  сөйлем  синтаксисі.
	Құрмалас   сөйлем  синтаксисі   туралы  айтыла  басталған  азын-аулақ  пікірлерді  отызыншы  жылдар  ішінде  мектептерге  арналып  жазылған  оқулықтардан,  оқу  программаларынан  кездестіруге  болады. Құрмалас  деген  термин  де  сол  кездерден  бастап  енді  бұл  атау-құра  деген  етістіктен  жасалған  туынды  сөз.
	Құрамы  жағынан алғанда,  жай  сөйлем  жеке  мүшелерден  (сөздерден)  құралады  да,  құрмалас  сөйлем  жеке  сөйлемдерден  құралады.  Осы  айтылған  структуралық  және  мағыналық  сипаттары  жағынан  алғанда,  құрмалас  сөйлемге  екі  немесе  оданда   көп  жай  сөйлемдерден  құралып,  күрделі  бір  ғана  ойды  білдіретін  сөйлемдер  жатады.
	Ал,  «Қазіргі   қазақ  әдеби  тілінде» (М.Серғалиев)  құрмалас   сөйлем  жайлы  былай  деген  еді – «Екі  не  оданда  көп  предекативтік  бөліктен  құралып,  мағыналық,  құрылымдық  және  интонациялық  тұтастықта  келетін  сөйлемнің  түрін  құрмалас  сөйлем». – дейміз.
	Құрмалас   сөйлем  жай  сөйлемнен  бірден-бір  айырмашылығы – біріншісінің  (құрмалас  сөйлемнің)  палипредикативті  болатындығы.  Дәлірек  айтқанда,  кез-келген  жай  сөйлем  бір  ғана  предикативтік  единица  деп  есептелсе,  құрмалас   сөйлем   екі,  үш  немесе  одан да көп  предикативтік  единицадан  турады.  Жай  сөйлем  мен  құрмалас  сөйлемдерді  бір-бірінен  интонациялық  жағынан  да  айыра  білу  қажет  болады.
	Құрмалас   сөйлемнің  алдыңғы  компонентінің  баяндауышы  көсемше,  есімше  немесе  септік  жалғауларының  біріне  аяқталғанда,  бұл  көзге  түседі.  Мәселен: Таң атқалы  бұл  бөлменің  есігі  ашылып,  кісі  кіргені  осы  еді.  Лингвистикалық  ғылымда  құрмалас  сөйлемдерді  таптастырудың  бірнеше  түрі  қолданылып  келеді. Олардың  негізгілері: дәстүрлік,  құрылымдық – семантикалық  және  функциялық  тапсырулар.
	Дәстүрлік   немесе  логика-грамматикалық  таптастыру  бойынша  құрмалас  сөйлемдер  салалас  құрмалас,  сабақтас  құрмалас және  аралық  құрмалас  болып  бөлінеді.  Осының  ішінде  біздің  алдағы  жұмысымызға  арқу  болып  отырған  түрі – салалас  құрмалас.  Енді,  салалас  туралы  айтып  өтсек. 
	Предикативтік  бөліктерінің  баяндауыштары  тиянақты  тұлғада  келіп  компоненттері  тең  дәрежеде  байланысқа  түскен  құрмалас  сөйлемнің  түрі  салалас  құрмалас  сөйлем  деп  аталады.  Құрмалас  сөйлем  жасауға  қатынасатын  жай  сөйлемдердің  біріңғай  мүшелерден  басты  айырмашылығы  булар  кейбір  реттерде  бір  бастауышқа  қатнасты  болғандары  мен  ол  жай  сөйлемдердің  бір-бірімен  байланысынан  өздері  құрап  тұрған  құрмалас  сөйлемнің  мағынасын  танытатын  жаңа  грамматикалық  қатынас  жасалады.  Екінші  жағынан,  салалас  құрмалас  сөйлемнің  құрамындағы  предикатиытік  бөліктердің  баяндауыштары  қаншалықты  тиянақты  тұлғада  тұрғандарымен, оларды  жеке-дара   жай  сөйлемдер  деуге   негіз  жоқ.
	Салалас   құрмалас  сөйлем  құрылымдық  сеантикалық  таптастыру  бойына  екіге  бөлінеді:  жалғаулықты  салалас  және  жалғаулықсыз салалас.
	Ыңғайлас  салалас. Салаластың  бұл  түрінің  компоненттеріндегі  ой  іс-әрекеттің  жүзеге  асыу,  орындалуы  кезеңдері  мен,  мезгілі  мен  тығыз  байланыста  болып  келеді.  Бір  ыңғайда  предикативтік  бөліктің  біріндегі  қимыл-әрекет  бұрынырақ  орындалып, екіншісідегі  одан  сәл  де  болса  кейін,  іле-шала  орындалуы  мүмкін.  Соның  өзінде  уақыт  жағынан  көп  айырмашылық  сезіле   бермейді.  Ыңғайлас  салаластың  компоненттері  да,де, та, те  жалғаулықтарынан  басқа  жалғаулықтар  арқылы  да  байланыса  алады. Одағы  қызметтері  де  осындай  болып  келеді.
	Айтайлық,  және,  әрі жалғаулықтары  арқылы  байланысқан  салаластар  мүның  мысалы  болып  табылады.
	Себптес  салалас. Жалғаулықты  салаластың  бұл  түрін  себеп-салдарлық  салалас  деп  атауға  да болады,  өйткені  құрмаластың  екі  компоненттінің  бірі  себепті  білдіреді  де,  екіншісі  сол  себептен  туатын  нәтижені,  салдарды  көрсетеді. Себептес  салаластың  предикативтік   бөліктерінің  орналасу  тәртібінен  екі  жайт  көзге  түседі.  Сонысына  қарай  оны  шартты  түрде  екі  юөліп  қарастырады.  Себептес  салаластың  бірінші  түрінде  өйткені,  себебі  жалғаулықтары  бар  компонент  сол  салдардың  себебін  білдіреді:  Асқардың ойынша, жұмысшылардың  жұмыстан  бас  тартуы  дұрыс,  себебі  олар  өте  ауыр  халде  тұрады.
	Себептес  салалас  сөйлемнің  екінші  түрінде  жалғалықтар  нәтижені,  салдары  білдіретін  предикативтік  бөліктің  құрамында  болады.  Ол жалғаулықтар  сондықтан,  сол  себепті.  Демек,  бұл  жалғаулықтардың  сөйлем  ішінде  орналасу  тіртібінде  алдыңғы-өйткені,  себебі  жалғаулықтарына   керісінше  жайды  байқауға  болады.
	Қарсылықты салалас. Қарсылықты жалғаулықты салалас сөйлемнің компоненттеріндегі ой бір-бірімен қарама-қарсы немесе қарама-қайшы болып тұрады. Басты-басты жалғаулықтары-бірақ, дегенмен, әйткенмен, әйтсе де, сөйтсе де, сонда да, солай бола тұрса да. Мысалы: Құстың бабаын сен білесің, алайда менен артық білмейсің. Мұндай салаластардағы компоненттердің мазмұндары бір-біріне қатынастары жағынан әр дәрежедегі қарсылықты білдіруі мүмкін: айталық, кейбір салаластың предикативтік бөліктеріндегі қарсылық мағына біршама күңгірттей болып, екінші біреулерінде барынша айқын көрінуі- табиғи құбылыс. Қалай болғанда да, сол компоненттердің арасындағы мағыналық қарсылықты білдіру жалғаулықты салаластың бұл түрінің ерекшелігі екені сөзсіз.
	Қарсылықты салаластағы жалғулықтар, себептес салаластағыдай емес, талғаусыз алмаса береді.
	Қарсылықты салаластың ең басты жалғаулығы – бірақ. Әлдебір сөйлемнің қарсылықты салалас болатынын, я болмайтынын айқындау үшін, осы бірақты қоюда мәселені біршама шешеді.
	Талғаулы салалас. Талғаулы салалас сөйлемнің компоненттерінде қимыл-әрекет талғанып, сараланып айтылады да, сол  әрекеттердің бірі жүзеге асып жатқаны не орындалатыны баяндалады.
	Талғаулы салаластың негізгі жалғаулықтары – не, немесе, я, яки, болмаса, я болмаса, әйтпесе, әлде, мейлі, құй:
	Талғаулы салалас сөйлемнің өзіндік бірнеше ерекшелігі бар. Алдымен, салаластың  басқа түрлерімен салыстырғанда, бұл түрінде предикативтік бөліктерінің арасындағы байланыс (мағыналық жағынан да, грамматикалық жағынан да берік екендігі сөзсіз, өйткені әлсіз боладыда, мағыналық дербестігі, екендігі белгілі болады. Жалғаулы салалас сөйлемнің тағы бір басты ерекшелігі – оның жалғаулықсыз кездеспейтіндігі, екінші  сөзбен айтқанда, талғаулы салаластар тек қана  жалғаулықты түрде қолданылады.
	Кезектес салалас.  Кезектес салалас сөйлем компоненттерде сөз болған іс-әрекеттердің кезегі мен болып отыратындығын білдіреді. Оның жалғаулықтары бірде, біресе, кейде. Кезектес салалас сөйлемдегі еомпоненттердің де  мағыналық байланыстары біршама әлсіз болып келеді, әр компоненттін дербес жай сөйлем қызметін атқаруға икемі басымырақ байқалады. Дегенмен, предикативтік бөліктердің арасындағы жалғаулықтар олардың байланысының  қажеттігін көрсетеді. Кезектес салалас сөйлем де, талғаулы салалас сияқты, тек жалғаулықты түрінде ғана қолданылады.
	Салалас сөйлемнің құрылымдық – мағыналық жағылау жіктеген екінші түрі – жалғаулықсыз салалас сөйлем.
	Жалғаулықсыз  салалас  сөйлемдерінің ерекшеліктерінің бірі – компоненттерінің интонациялық тұтастығы. Егер жалғаулықты салалас сөйлемдердегі предикативтік бөліктердің дербестігі айқын сезіліп тұрса, жалғаулықсыз салалас сөйлемдерде ондай дербестіктен гөрі интонациялық тығыздық, балайныс басым болады.
	Жалғаулықсыз салалас сөйлемнің бірнеше компоненттеріне ортақ сөз (немесе сөйлем мүшесі) жиі кездесіп отырады.
	Компоненттеріндегі баяндауыш қызметіндегі етістік сөздердің шақтық, жақтық жағынан үйлесімді, ыңғайлас келуі де жалғаулықсыз салалас сөйлемдердің ерекшелігі болып табылады. Жалғаулықсыз салалас сөйлем мағыналық жағынан ыңғайлас салалас, себептес салалас, қарсылықты салалас, салыстырмалы салалас, шартты салалас, объектілі салалас болып бөлінеді.
	Ыңғайлас салалас жалғаулықсыз сөйлем екі немесе бірнеше                 іс-әрекеттің бір уақытта немесе бірінен соң бірі іле-шала болып жатқанын, болғанын көрсетеді.  Жауыннан кейін аспан қандай әдемі, жер қандай      жасан тартқан!  Ыңғайлас  жалғаулықсыз  салалас  сөйлем, бір мезгілде болып жатқанын, іркес-тіркес болған оқиғалармен қатар, қалыптасқан әдетке айналған жай-күйді, табиғат құбылысын, белгілі бір көріністі санамалап та айтады: Алушы да, сатушы да былай қалды, екуі келе-ақ екі билеп, саудаласып жатыр.
	Себептес салалас.  Құрамындағы компоненттердің себебі, екніші салдары болып келетін салалас құрмалас сөйлемнің түрі себептес салалас сөйлем болып табылады. Жалғаулықтағыдай,  мұнда да себептес салаласты шартты түрде екіге  бөліге тұра келеді. Бірінші жағадйда алғашқы компонент себепті білдіреді де, екінші компоненттің мазмұнынан  сол себептен шығатын салдар танылып тұрады.  Мәселен: Көзіне көзім түсіп еді, қаша жөнелді.
	Себептес салаласдың енді бір түрінде керісінше жайт көзге түседі, яғни алдынғы предикативтік бөлікте беріледі. Мысалы: Бала – бауырың екен ғой, мейірімім түсіп барады.
	Қарсылықты себептес.  Компоненттердің мағыналары бір-біріне қарсы келетін салалас сөйлемдер қарсылықты салаластарға жатады. Қарсылықты мағыналық бір түрінде оқиғаның кешегісі мен бүгінгісі, өткен жылғы мен биылғысы, таңертеңгілік пен кештегісі деген сияқты бір шама уақытқа, мезгілге байланысты антонимдік мағынадағы қарсылық байқалады. Салалалас сөйлемнің әр компонентіндегі әлгіндей антоним сөздердің болуы сол салаластың түгелдей қарсылықты болуына жағдай жасайды. Қарсылықтың енді бір түріне қарағанда, бір компоненттегі  оқиға болуы тұлғадағы баяндауыш  пен аяқталған конструкция арқылы беріледі де, екіншщі компонентте керісінше  баяндауыштық тұлғаны болымсыз болып  тұрады немесе әйтеуір, сол салаластың құрамындағы бір компонентте болымды түрде айтылған ұғымға қарсы  екінші компонентте болымсыз түрде айтылған ұғым беріледі. Оқиғаларға қатысты объектілердің арасындағы қарсылықты білдіретін қарсылықты салаластар да кезедеседі, енді бір ретте қарсылық ұғым, қарсылық иқатынас екі предикатвтік бөліктердің оқиға жүйесінен, логикасынан бөлініп тұрады.
	Түсіндірмелі салалас.  Саралас құрмалас сөйлемнің бұл түрінде бірінші предикативтік бөлікте жалпылай айтылған ой, екінші предикативтік  бөлікте нақтыланып, дараланып, айқындалып тұрады. Көбіне –көп бірінші компонентте бастауыш жалпы айтылады да, келесі компоненттегі ой  соны нақтылап отырады. Түсіндірмелі салалас сөйлемнің құрамында, негізінен бірінші компонентте сонша, соншама, соншалық, сондай сол сөздер  қолданылады.
	Салыстырмалы салалас.  Салаластың бұл түрінде екі компонентте айтылған оқиға, сын, сапа, салыстырыла сипатталады да, олардың арасындағы ұқсастық пен қарама-қарсылыққа назар аударылады. Сонысына қарай бірінші жағдайда қарама-қарсылықты (антитеза) білдіруші салыстырмалы салалас көзге түседі. Мысалы: Адамды еңбек асырар, жалғаулық құтын қашырар. 
[bookmark: _GoBack]	Салыстырмалы салаластардың тағы бір  түрінде тағы да сол салыстырудың арқасында екі не одан көп  компоненттегі оқиғалардың, қасиеттері мен белгілердің арасындағы ұқсастыққа көңіл бөлінеді. Мысалы: Құс қанатымен танылады, жігіт қайратымен танылады.
	Шартты салалас.  Қазіргі қазақ тілінің  фактілері, сабақтас құрмалас сөйлем сияқты, салалас құрмалас та шартты болып келетінін  көрсетіп отыр. Салалас сөйлемде компоненттің біреуінде келесі компонентте немесе бірнеше компонентте орындалуға тиіс іс-әрекеттің шарты сөз болады. Мысалы: Араға ылаң кіргенше, жылан кірді дей бер. (А.Токм.)
	Мұндай сөйлемдер өздернің  семанитикасына байланысты  шартты салалас деп танылса,  екінші жағынан олардың шарты сөйлем екеніне көз жеткізу үшін, сабақтасқа айналдыруға болар еді.  Мысалы: Араға ылаң кірсе, жылан кірді дей бер.
	Көп компонентті салалас. Құрамындағы предикативтік бөліктердің саны жағынан салалас сөйлемдер әр алуан болып отырады. Екінші, сөзбен айтқанда, салаластың құрамындағы компоненттердің саны үш, төрт, және одан да көп асып кетуі мүмкін: Мысалы: Жұмысшылар комиссиясы қабылдауы кезінде мектептің көптеген ішкі жұмыстары бітпеген, электржүйелері толық тартылмаған, бәрінен бұрын, жылу жүйесінің негізгі салынар орталығының орны да   белгісіз (К.М.)

